
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বারাে ভাই।
১৯


পরিশ্রম হল আর জলতেষ্টা পেল যে কি বলব! এমন সময় সে দেখ্তে পেল যে একটা কুঁড়ে ঘরের সামনে একটি ছোট্ট ছেলে ব’সে আছে। সেই ছেলেটির কাছে গিয়ে সে বল্ল, “আমাকে একটু জল খেতে দিবে?” ছেলেটি তাকে দেখে ভাব্ল, কি চমৎকার মেয়ে! কপালে কি সুন্দর সােনার তারা! সে আশ্চর্য হয়ে জিজ্ঞসা কর্ল, “তুমি কে? কোথা থেকে এসেছ?” মেয়েটা বল্ল,” আমি রাজার মেয়ে। আমার বার জন ভাইকে বাবা বনে তাড়িয়ে দিয়েছেন, আমি তাদের খুঁজতে এসেছি।”

 তখন ছেলেটি বুঝ্তে পার্ল যে এই সুন্দর মেয়ে আর কেউ না, তাদেরি ছােট বােন। তার যে কি আনন্দ হল! আর সে তার বােনকে কত আদর করল!

 তার পর দুজনে বসে গল্প কর্তে লাগল। খানিক পরে ছেলেটি বল্ল “দেখ বােন, একটা ভারি মুস্কিলের কথা। আমাদের বােন হয়েছিল বলে বাবা আমাদের তাড়িয়ে দিলেন কিনা, তাই আমরা ঠিক করেছি যে যত মেয়ে দেখ্ব সকলকে মেরে ফেল্ব। কিন্তু আমি তােমাকে কখনই মার্তে দেব না। তার পর সে একটু ভেবে বল্ল, “তুমি এক কাজ কর। ঘরের মধ্যে একটা পীঁপে আছে, তুমি তার নীচে লুকিয়ে থাক। এখনি দাদারা ফিরে আস্বে।”

 এই বলে সে তার বােনটিকে সেই পীঁপের নীচে লুকিয়ে রাখ্ল। তারপর সে সবে আবার এসে ঘরের দরজায় বসেছে, অমনি সে দেখতে গেল যে তার এগারো ভাই শীকার করে তীর

		 এই পাতা শেষ সম্পাদিত হয়েছে ১১:০৭টার সময়, ৫ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

